
GOUVÈNÈ CUOMO ANONSE KANTITE KA GRIP LA YO KONTINYE DIMINYE 
TOUPATOU ATRAVÈ ETA NEW YORK LA  

  
Ka Grip ki Konfime nan Laboratwa yo Diminye 42 % epi Kantite Moun ki Etène 

Lopital yo Diminye 35% Depi Sèmèn Pase a 
  

3,692 Nouvo Ka Grip nan Eta New York, 694 te Etène Lopital pou Grip 
Semèn Pase a  

  
8,879 Nouyòkè ki gen ant 2 zan ak 18 an yo te Resevwa Vaksen nan Famasi yo 

depi Gouvènè a te Pwomilge Dekrè Egzekitif 25 Janvye a  
  
  
Jodi a, Gouvènè Andrew M. Cuomo te anonse pou yon twazyèm semèn deswit depi lè 
yo te kategorize li kòm yon grip k ap pwopaje sou plan jewografik la, kantite ka grip ki 
konfime nan laboratwa yo te diminye atravè New York. Semèn pase a, yo te rapòte bay 
Depatman Sante Eta New York la (New York Sate Department of Health) gen 3,692 ka 
grip ki konfime nan laboratwa. Kantite moun ki te etène chak semèn yo te diminye pou 
senkyèm semèn konsekitif depi yo te deklare grip la ap pwopaje an Desanm lan, avèk 
694 Nouyòkè ki te etène lopital akoz grip ki konfime nan laboratwa.  
  
“Sa ankouraje m paske m wè yon lòt bès ankò nan kantite ka grip la yo toupatou atravè 
eta a, men nou dwe rete vijilan kont pwopagasyon viris la”, Gouvènè Cuomo te 
deklare. “Si w poko pran vaksen an, mwen ankouraje w pou w al fè sa a epi tanpri rete 
lakay ou si w malad pou w evite pwopaje maladi a.”  
  
Pandan 14 semèn ki sot pase yo, yo te kategorize grip la kòm yon grip k ap pwopaje 
sou plan jewografik atravè Eta New York. Jiska 10 Mas la, yo te rapòte 111,410 ka grip 
ki konfime nan laboratwa ak 20,114 moun ki te etène lopital akoz grip nan Eta New York 
sezon sa. Te genyen 5 ka lanmò pedyatrik ki asosye ak grip la pandan sezon grip sa a. 
Deja gen 18,432 timoun ki gen mwens ke senkan yo dyagnostike avèk grip ki konfime 
nan laboratwa epi gen 1,341 ki te etène lopital. Pandan sezon grip ane pase an, yo te 
gen 12,912 ka ospitalizasyon ki an rapò ak grip lan ak 8 lanmò pedyatrik nan New York. 
Sou kat ane ki sot pase yo, te genyen yon total 25 lanmò pedyatrik akoz grip nan Eta 
New York, ak yon anviwon 10,571 ka ospitalizasyon ki an rapò ak grip lan nan yon ane.  
  
Pou ajoute sou efò pou agrandi aksè a vaksen kont krip la onivo lokal, Gouvènè Cuomo 
te bay Depatman Sante Eta New York la lòd pou li otorize pi bon ranbousman pou 

konte toupatou atravè eta a yo. Sitwèb Depatman Sante a gen lyen a depatman sante 
lokal yo, k ap ofri Nouyòkè yo ak yon apwòch pou yo fè tout bagay yon sèl kote pou yo 
jwenn klinik vaksen lokal yo. Depatman Sante a ap pwomouvwa itilizasyon Zouti Kat 
Sante pou Jwenn Vaksen yo (HealthMap Vaccine Finder) ki idantifye lokalite kote moun 
ka jwenn vaksen yo nan lòt lokalite Eta New York yo sou www.vaccinefinder.org.  
  
Depi lè yo te kategorize li kòm yon grip k ap pwopaje sou plan jewografik la, Gouvènè 
Cuomo te anonse plizyè mezi ki gen plizyè volè pou konbat pwopagasyon grip la, ki gen 
ladan yon Dekrè Egzekitif ki te sispann seksyon nan lwa sou edikasyon eta a ki limite 
otorite famasyen yo pou yo administre ajan iminitè bay tout moun ki gen mwens pase 
18 an yo, pou pèmèt yo administre vaksen bay nenpòt moun ki gen laj 2 zan oswa 
plis. Gouvènè Cuomo te anonse resamman tou yon amandman 30 jou nan bidjè a pou 
kodifye Dekrè Egzekitif 176 la epi ogmante pratikalite ak aksesibilite vaksen an apati 
amandman nan lwa sou edikasyon eta a, ki ap pèmèt famasyen yo administre vaksen 
kont grip yo bay timoun ki gen ant 2 zan a 18 an yo. Kom rezilta, lejislasyon sa a pral 
ankouraje famasi yo pou yo enskri nan Pwogram Vaksen pou Timoun (Vaccines for 
Children) New York la, k ap bay timoun ak granmoun vaksen kèlkeswa kapasite yo gen 
pou yo peye. Gouvènè a te mande tou pou doktè endividyèl yo enskri nan pwogram 
Vaksen pou Timoun nan, si yo poko enskri.  
  
Komisè Depatman Sante Eta New York la, Doktè Howard Zucker, te di, “Pandan n 
ap kontinye wè kantite ka grip yo k ap anvayi toupatou atravè eta a, mwen ankouraje 
nenpòt moun ki malad pou yo pran prekosyon apwopriye epi rete lakay yo, pou yo pa 
ale nan travay oswa lekòl. Gras a mezi Gouvènè Cuomo te pran pandan sezon grip sa 
a, plis Nouyòkè te gen aksè a vaksen kont grip la, sa ki rete pi meyè fason pou pwoteje 
tèt ou ak pwòch ou yo kont grip la. Si w poko fè sa deja, li pa twò ta pou w pran vaksen 
an.”  
  
Anplis pou ou pran yon vaksen pou grip lan ak rete lakay ou lè ou malad, li enpòtan pou 
mete an pratik bon ijyèn pou men yo:  
  

• A diferans de kèk viris, grip lan mouri fasilman lè ou itilize savon ak dlo 
cho.  

• Lave men ou souvan ak savon ak dlo cho pandan omwen 20 segonn pou 
kapab pwoteje tèt ou kont jèm yo epi evite pwopagasyon yo pami lòt moun 
yo.  

• Pòte sou ou yon dezenfektan pou men ki a baz alkolize pou ou itilize lè 
savon ak dlo pa disponib. Chwazi yon pwodwi ki gen omwen 60 pousan 
alkòl.  

• Pa touse oswa etènye nan men ou yo. Olye de sa, kouvri bouch ou ak nen 
ou ak yon mouchwa. Moun ki gen grip yo kontajye pandan jiska 7 jou apre 
ke sentòm yo kòmanse.  

  
Pou plis enfòmasyon sou grip la, vizite: 
www.health.ny.gov/diseases/communicable/influenza/seasonal.  

